
Annotatsiya. Maqolada Oʻzbekiston Respublikasi Prezidentining 2022-yil 28-yanvar kuni qabul 
qilingan “2022–2026-yillarga moʻljallangan Yangi Oʻzbekistonning taraqqiyot strategiyasi toʻgʻrisida”gi 
PF–60-son Farmoni hamda mazkur Farmon bilan tasdiqlangan Taraqqiyot strategiyasining asosiy 
mazmun-mohiyati, undagi sud-huquq sohasiga oid kelgusi maqsadlar va ularni amalga oshirish masalalari 
ilmiy jihatdan tadqiq etilgan. Xususan, Taraqqiyot strategiyasida belgilangan xususiy mulk huquqining 
daxlsizligi, shaxs huquqlarini cheklash, mahkum va mahbuslarni qiynoqlardan himoya qilish, jamoat 
xavfsizligini taʼminlash, huquqni muhofaza qiluvchi organlarning yangi qiyofasini shakllantirish, sud va 
boshqa organlar hujjatlarini ijro etish funksiyasining xususiy sektorga oʻtkazilishi kabi masalalar soha 
olimlarining ilmiy qarashlarini keltirgan holda tahlil qilingan. Shu bilan birga, maqolada ushlab turish 
davomida huquqiy kafolatlarni mustahkamlash, jazoni ijro etish muassasalarida mahkumlarning oliy 
taʼlim olishi (masofaviy shaklda) uchun imkoniyat va sharoitlar yaratish, mahkumlarning mehnat va 
ijtimoiy taʼminotga boʻlgan huquqlarini taʼminlash hamda ularning mehnat mahsulini realizatsiya qilish 
maqsadida elektron savdo doʻkoni portalini ishlab chiqish, tergov sudyasi institutini joriy etgan holda, 
mol-mulkni xatlash, tintuv, telefon soʻzlashuvlarini eshitib turish kabi protsessual harakatlarni sudning 
ruxsati bilan amalga oshirish tartibini joriy etish, “yurisprudensiya” mutaxassisligi boʻyicha bakalavriat 
bosqichining bitiruvchi kursida tahsil olayotgan talabalarga advokatlik tuzilmalarida stajirovka oʻtash 
imkoniyatini yaratish kabi masalalar yuzasidan tegishli taklif va tavsiyalar ishlab chiqilgan.

Kalit soʻzlar: Taraqqiyot strategiyasi, mulk daxlsizligi, inson huquqlari, qonun ustuvorligi, shaxs 
huquqlarini cheklash, ijtimoiy huquqlar, sud nazorati.

НАУЧНО-ТЕОРЕТИЧЕСКИЕ ОСНОВЫ РЕАЛИЗАЦИИ В СУДЕБНО-ПРАВОВОЙ СФЕРЕ 
ЦЕЛЕЙ, УКАЗАННЫХ В СТРАТЕГИИ РАЗВИТИЯ 

Аннотация. В статье рассматриваются Указ Президента Республики Узбекистан «О 
Стратегии развития Нового Узбекистана на 2022–2026 годы» от 28 января 2022 года №  ПФ-
60 и основное содержание Стратегии развития, утвержденной этим указом. С научно-
теоретической точки зрения были исследованы перспективные цели и аспекты реализации 
указа. В частности, такие вопросы, как неприкосновенность права частной собственности, 
ограничение прав личности, защита задержанных и заключенных под стражу от пыток, 
общественная безопасность, формирование нового имиджа правоохранительных органов, 

передача в частный сектор исполнения судебных актов и актов иных органов. При этом в целях 
усиления правовых гарантий при заключении под стражу, создания возможностей и условий 
для получения осужденными высшего (заочного) образования в пенитенциарных учреждениях, 
обеспечения прав осужденных на труд и социальное обеспечение и реализацию продуктов 
своего труда разработаны предложения и рекомендации по созданию портала электронной 
коммерции, введению порядка санкционирования судом таких действий, как арест имущества, 
обыск, прослушивание переговоров, введению института следственного судьи, а также созданию 
для студентов бакалавриата по направлению «юриспруденция» возможности прохождения 
стажировки в адвокатских структурах.

Ключевые слова: стратегия развития, неприкосновенность собственности, права человека, 
верховенство закона, ограничение личных прав, социальные права, судебный контроль.

SCIENTIFIC AND THEORETICAL FOUNDATIONS  
FOR THE IMPLEMENTATION OF THE GOALS OF THE JUDICIAL AND LEGAL SPHERE 

SPECIFIED IN THE DEVELOPMENT STRATEGY

Abstract. This article discusses the Decree of the President of the Republic of Uzbekistan dated January 
28, 2022 “On the Development Strategy of New Uzbekistan for 2022-2026” No. PF–60 and the main content 
of the Development Strategy approved by this Decree. From a scientific and theoretical point of view, the 
long-term goals and aspects, such as the inviolability of the right to private property, the restriction of 
individual rights, the protection of detainees from torture, public security, the formation of a new image 
of law enforcement agencies, the transfer to the private sector of the execution of judicial acts and acts 
of other bodies were studied. At the same time, relevant proposals and recommendations in order to 
strengthen legal guarantees during detention, create opportunities and conditions for convicts to receive 
higher (correspondence) education in penitentiary institutions, ensure the rights of convicts to work and 
social security and the sale of the products of their labor, proposals and recommendations have been 
developed for creating electronic commerce, the introduction of a procedure for sanctioning by the court 
of such actions as a seizure of property, a search, wiretapping of communications, with the introduction 
of the institution of an investigating judge, as well as proposals and recommendations for the creation of 
an opportunity for undergraduate students in the direction of “jurisprudence” to undergo internships in 
lawyer formations have been developed in this article.

Keywords: development strategy, inviolability of property, human rights, rule of law, restriction of 
personal rights, social rights, judicial control.

huquqiy davlat hamda fuqarolik jamiyati qu
rish, bozor tamoyillari asosida xususiy mulk 
daxlsizligiga asoslangan milliy iqtisodiyotni 
rivojlantirish, aholining erkin, osoyishta va 
farovon hayot kechirishi uchun qulay shart-sha-
roitlar yaratish hamda xalqaro maydonlarda 
Oʻzbekistonning munosib oʻrin egallashiga qa-
ratilgan tizimli ishlar amalga oshirildi.

Prezidentimiz toʻgʻri taʼkidlaganlaridek, 
“Xalq davlat idoralariga emas, balki davlat 

Kirish
Bugungi kunda mamlakatimizda barcha 

islohotlar oliy tamoyil – “Inson qadri uchun” 
shiori ostida amalga oshirilmoqda. Bu – in-
son, uning huquqlari, erkinliklari va qon-
uniy manfaatlariga oliy qadriyat sifatida har 
doimgidan-da koʻproq eʼtibor qaratilayotgani-
ni anglatadi.

Soʻnggi besh yilda Harakatlar strategiyasi 
asosida mamlakatimizda kuchli demokratik 

idoralari xalqimizga xizmat qilishi kerak” [1, 
19-b.], degan gʻoya amalda ham oʻz ifodasini 
topib bormoqda. Bunda xalq bilan yaqindan 
muloqot qilish, uning dard-u tashvishlari, 
hayotiy muammolarini samarali hal etish 
boʻyicha salmoqli ishlar qilindi.

Jumladan, Harakatlar strategiyasi doira-
sida davlat va jamiyat taraqqiyotining barcha 
sohalarini isloh qilish, mavjud muammolarni 
bartaraf etish va huquqiy jihatdan tartibga 
solish maqsadida 300 ga yaqin qonun, 4 ming-
dan ortiq Prezident qarorlari qabul qilindi.

Soʻnggi besh yil davomida amalga oshirilgan 
islohotlar natijasida mamlakatimizda Yangi 
Oʻzbekistonni barpo etishning zarur siyosiy-
huquqiy, ijtimoiy-iqtisodiy va ilmiy-maʼrifiy 
asoslari yaratildi.

Yuqoridagilardan kelib chiqib, Harakat-
lar strategiyasining mantiqiy davomi sifati-
da Oʻzbekiston Respublikasi Prezidentining 
“2022–2026-yillarga moʻljallangan Yangi Oʻz-
bekistonning taraqqiyot strategiyasi toʻgʻrisi-
da”gi Farmoni qabul qilindi. Mazkur Far-
mon asosida keyingi besh yilga moʻljallangan 
Taraqqiyot strategiyasi tasdiqlandi.

Taraqqiyot strategiyasining qabul qilinishi 
respublikamizda keyingi besh yil davomida 
amalga oshiriladigan islohotlar uchun das-
turulamal vazifasini bajarib beradi. 

Material va metodlar
Maqolada umumlashtirish, deduksiya, 

tizimli yondashuv, qiyosiy-huquqiy tahlil 
metodlaridan foydalanilgan.

Tadqiqot natijalari
Yangi Oʻzbekistonning taraqqiyot strate-

giyasi mamlakatimizni yanada rivojlanti
rishga qaratilgan maʼlum bir ustuvor yoʻna
lishlar, aniq maqsadlar hamda ularni amalga 
oshirishga qaratilgan chora-tadbirlarni oʻz 
ichiga olgan. 

Yangi Oʻzbekistonning taraqqiyot strate-
giyasi 7  ta ustuvor yoʻnalish boʻyicha 100  ta 
maqsaddan iborat boʻlib, ushbu maqsadlarga 
erishish uchun mazkur yilda amalga oshirili-
shi lozim boʻlgan 398 ta chora-tadbirlarni oʻz 
ichiga oladi.

Yangi Oʻzbekistonning taraqqiyot strate-
giyasining ikkinchi yoʻnalishi mamlakatimiz-
da adolat va qonun ustuvorligi tamoyillarini 
taraqqiyotning eng asosiy va zarur shartiga 
aylantirish masalalariga bagʻishlangan boʻlib, 
unda quyidagi maqsadlar belgilangan:

–	mulkiy huquqlarning daxlsizligini 
ishonchli himoya qilish hamda davlat organ-
larining mulkiy munosabatlarga noqonuniy 
aralashuvini cheklash;

–	qonun ustuvorligi va konstitutsiyaviy 
qonuniylikni taʼminlash hamda inson qadrini 
ushbu jarayonning bosh mezoni sifatida belgi-
lash;

–	davlat organlari va mansabdor shax-
slarning faoliyati ustidan samarali sud nazo-
ratini oʻrnatish hamda fuqaro va tadbirkorlik 
subyektlarining odil sudlovga erishish dara-
jasini oshirish;

–	jamoat xavfsizligini taʼminlash, huquqbu-
zarliklar sodir etilishiga sabab boʻladigan 
shart-sharoitlarni oʻz vaqtida aniqlash va bar-
taraf etishning samarali tizimini yaratish;

–	huquqni muhofaza qiluvchi organlarning 
yangi qiyofasini shakllantirish va ularning 
faoliyatini xalq manfaatlari, inson qadr-qim-
mati, huquq va erkinliklarini samarali himoya 
qilishga yoʻnaltirish;

–	sud va boshqa organlar hujjatlarining oʻz 
vaqtida va toʻliq ijrosini taʼminlash;

–	advokatura institutining inson huquqlari, 
erkinliklari va qonuniy manfaatlarini himoya 
qilishdagi salohiyatini tubdan oshirish, shu
ningdek, aholi va tadbirkorlik subyektlarining 
malakali huquqiy xizmatlarga boʻlgan talabini 
toʻliq qondirish;

–	faol fuqarolik jamiyatini rivojlantirish 
hamda fuqarolar oʻrtasida qonunga hurmat va 
itoat qilish hissini shakllantirish.

Fikrimizcha, Taraqqiyot strategiyasining 
yuqorida keltirib oʻtilgan maqsadlari 
bugungi kunda mamlakatimiz sud-huquq 
sohasida amalga oshirilishi lozim boʻlgan 
eng muhim vazifalarni qamrab olgan boʻlib, 
quyida ularning har biriga alohida toʻxtalib 
oʻtamiz.

Birinchidan, mulk daxlsizligini taʼminlash 
mamlakat iqtisodiyotini yanada rivojlantirish, 
fuqarolar va tadbirkorlik subyektlarining 
davlat organlariga boʻlgan ishonchini oshirish 
hamda tashqi investitsiyalarni jalb etishda 
asosiy indikatorlardan biri hisoblanadi.

Huquqshunos olim Adolf Berli hamda 
iqtisodchi olim Gardiner Minzlarning 
fikricha, xususiy mulk huquqining daxlsizligi 
har qanday davlatda iqtisodiy tizimning 
barqarorligini taʼminlovchi asosiy omillardan 
biridir [2].

Ayrim olimlar tomonidan tadbirkorlik 
subyektlarining oʻz mulkidan erkin foydala
nishlari bilan bogʻliq huquqlariga daxl qiluv
chi ayrim jinoyatlar uchun ragʻbatlantiruv
chi normalarni bekor qilish va ularni qoʻl-
lamaslik orqali tadbirkorlik faoliyatining 
kafolatlarini yanada mustahkamlash taklif 
etilgan [3, 19-b.].

Mazkur fikrga qoʻshilgan holda, mulk 
daxlsizligi kafolatlarini mustahkamlashga 
oid islohotlar faqatgina jinoiy javobgarlikni 
kuchaytirish yoʻli bilan emas, balki ushbu 
jinoyatlarning kelib chiqishiga sabab boʻlgan 
shart-sharoitlarni oʻrganish va uning 
natijalariga koʻra maʼmuriy islohotlarning 
kelgusi yoʻnalishlarini belgilash orqali amalga 
oshirilishi lozim deb hisoblaymiz.

Ikkinchidan, qonun ustuvorligi va konsti-
tutsiyaviy qonuniylikni taʼminlash hamda in-
son qadrini ushbu jarayonning bosh mezoni 
sifatida belgilash ham Taraqqiyot strategiya
sida belgilangan muhim maqsadlardan biridir. 

Ushbu yoʻnalishda belgilangan maqsad 
Oʻzbekiston Respublikasi Konstitutsiyasining 
13-moddasida keltirilgan “Oʻzbekiston 
Respublikasida demokratiya umuminsoniy 
prinsiplarga asoslanadi, ularga koʻra 
inson, uning hayoti, erkinligi, shaʼni, qadr-
qimmati va boshqa daxlsiz huquqlari oliy 
qadriyat hisoblanadi”, degan qoidani amalda 
taʼminlashga xizmat qiladi.

Bunda asosiy eʼtibor shaxslarning hara-
katlanish erkinligini cheklash bilan bogʻliq 
choralarni qoʻllashda qonuniylikka rioya 

etish, mahkumlar hamda jazoni oʻtab boʻlgan 
shaxslarning huquqlari va qonuniy manfaat-
larini himoya qilish orqali ularning ijtimoiy 
moslashuvini taʼminlash, qiynoqlarning oldini 
olish boʻyicha preventiv mexanizmlarni ta-
komillashtirishga qaratilgan.

Bugungi kunda amaldagi qonunchilik 
boʻyicha shaxsni ushlash tarzidagi protsessual 
majburlov chorasini qoʻllashda ushlab turish 
muddatini hisoblash (ushlab turish muddati 
48 soatni tashkil etadi), shaxsning huquqlari 
va qonuniy manfaatlarini taʼminlashda (hi-
moyachi bilan taʼminlab berish, yaqin qarin-
doshlariga xabar berish va boshqalar) ayrim 
muammolar mavjud. Chunki ushlab turish 
muddatini hisoblashda ushbu muddatning 
qaysi vaqtdan boshlanishi boʻyicha noaniqlik-
lar mavjud.

Ayrim mualliflarning fikriga koʻra, 
ushlab turish shaxsning huquqlari unga 
tushuntirilmasdan amalga oshirilgan boʻlsa, 
bu shaxs huquqlarining protsessual kafolatlari 
buzilishi hamda olingan maʼlumotlardan dalil 
sifatida foydalanmaslik va ularni nomaqbul 
dalil deb topishga olib keladi [4, 67-68-b.;  
5, 14-b.].

Boshqa bir mualliflar tomonidan esa ushlab 
turilgan shaxsning huquqlarini ishonchli 
taʼminlash maqsadida ushlab turilgan shaxs 
va uning himoyachisiga (agar ishda ishtirok 
etayotgan boʻlsa) ushlab turish jarayoni va 
uni amalga oshirish bilan bogʻliq boʻlgan ish 
materiallari bilan tanishib chiqish huquqini 
berish ilgari suriladi [6, 79-b.].

Tomonlarning ish materiallaridan 
protsessning erta bosqichlarida xabardor 
boʻlishi himoyaning samarali tashkil 
etilishiga taʼsir etadi. Gumon qilinuvchi yoki 
ayblanuvchiga ularning himoyasini tashkil 
etishi uchun yetarli vaqt va shart-sharoit 
taʼminlab berilishi kerak [7].

Shuningdek, bugungi kunda ushlab turilgan 
shaxslar yagona roʻyxatining mavjud emasligi 
ularning bazasini shakllantirishga ham toʻsiq 
boʻlmoqda. Shunga koʻra, harakatlanish 
erkinligi cheklangan shaxslarni hisobga olish 

boʻyicha yagona elektron reestrni yuritishning 
elektron tizimini takomillashtirish masalasi 
koʻrib chiqilmoqda.

Mahkumlar va jazoni oʻtab boʻlgan shaxs
larning huquqlari va qonuniy manfaatla
rini himoya qilishda, avvalo, jazoni ijro etish 
muassasalaridagi sharoitlarni xalqaro stan
dartlarga muvofiqlashtirish belgilanmoqda. 

Oldingi davrda mahkum va mahbuslarga 
boʻlgan munosabat juda ogʻir tartibda 
olib borilib, ommaviy qiynoqlarga solish, 
qamoqxonalarda mahbus va mahkumlarning 
koʻp sonli oʻlimi 2004–2007-yildagi “Human 
Rights Watch” kabi xalqaro inson huquqlari 
tashkilotlarining monitoring xulosalarida 
kuzatilgan edi [8].

Barcha mahbuslarga insoniy fazilatlar va 
ularning qadr-qimmatiga qarab, hurmat bilan 
muomalada boʻlish zarur. Biron-bir mahbus 
qiynoqqa solinishi va gʻayriinsoniy yoki 
qadr-qimmatini yerga uradigan muomala 
yoki jazo turlariga duchor qilinmasligi lozim. 
Barcha mahbuslar ana shu tarzdagi nohaq 
muomaladan himoyalangan boʻlishi kerak [9].

Yuqoridagilarga koʻra, harakatlanishni 
cheklash bilan bogʻliq boʻlgan protsessual 
harakatlarni amalga oshirish, jazoni ijro 
etish muassasalarida shaxsning huquqlari, 
erkinliklari va qonuniy manfaatlarini ishonchli 
himoya qilish ushbu yoʻnalishda qonun 
ustuvorligini taʼminlashga xizmat qiladi.

Uchinchidan, Taraqqiyot strategiyasida 
davlat organlari va mansabdor shaxslarning 
faoliyati ustidan samarali sud nazoratini 
oʻrnatish hamda fuqaro va tadbirkorlik 
subyektlarining odil sudlovga erishish 
darajasini oshirish maqsadi belgilangan.

Bugungi kunda Oʻzbekiston Respublikasi 
Jinoyat-protsessual kodeksining yangi tah-
rirdagi loyihasi ishlab chiqilmoqda. Fikrimiz-
cha, mazkur maqsadga erishish uchun jinoy-
at-protsessual qonunchiligiga tergov sudyasi 
institutini joriy etish oʻrinli boʻladi. 

Shuningdek, Habeas corpus institutini 
yanada kengaytirish hamda tergov ustidan 
sud nazoratini oʻrnatish maqsadida ayrim 

protsessual harakatlarni (mol-mulkni xat-
lash, tintuv, telefon soʻzlashuvlarini eshitib 
turish) sudning ruxsati bilan amalga oshirish 
tartibini joriy etish maqsadga muvofiq.

Oʻzbekiston Respublikasi Prezidentining 
2018-yil 22-yanvardagi PF–5308-son Far-
monida ham fuqarolarning konstitutsiyaviy 
huquqlari himoyasini kuchaytirish maqsadida 
tintuv va telefon soʻzlashuvlarini eshitishga 
sanksiya (ruxsat) berish vakolatini prokuror-
dan sudga oʻtkazish nazarda tutilgan.

Zero, ushbu mexanizm orqali prokurorning 
nazorat bilan bogʻliq ayrim vakolatlarini sudga 
oʻtkazish, sud organlarining mustaqilligi 
va obroʻsini yanada kuchaytirish hamda 
shu orqali odil sudlovga erishish darajasini 
oshirishga xizmat qiladi.

Toʻrtinchidan, Taraqqiyot strategiyasida 
jamoat xavfsizligini taʼminlash, huquqbuzar-
liklarning sodir etilishiga sabab boʻlgan shart-
sharoitlarni oʻz vaqtida aniqlash va bartaraf 
etishning samarali tizimini yaratish maqsadi 
ham belgilangan.

S.I.  Girkoning fikricha, jamiyatni ichki va 
tashqi tahdidlardan himoya qilish sifatida 
jamoat xavfsizligi juda muhim nazariy va 
amaliy muammo ekanligi, uni hal qilish boshqa 
ijtimoiy munosabatlar qatori, mamlakatda 
jamoat xavfsizligini taʼminlash boʻyicha 
huquqni muhofaza qilish strategiyasini 
belgilashga bevosita bogʻliq [10, 8-b.].

Beshinchidan, huquqni muhofaza qiluvchi 
organlarning yangi qiyofasini shakllantirish 
va ularning faoliyatini xalq manfaatlari, 
inson qadr-qimmati, huquq va erkinliklarini 
samarali himoya qilishga yoʻnaltirish maqsadi 
belgilangan.

Ayrim olimlar huquqni muhofaza qiluvchi 
organlar, huquqbuzarliklar profilaktikasi 
va jamoat xavfsizligi jarayonida muloqot 
madaniyati asoslarini egallash, nutqning 
psixolingvistik tomonlaridan xabardor boʻlish 
juda muhim ahamiyatga ega ekanligini eʼtirof 
etishgan [11].

Fikrimizcha, huquqni muhofaza qiluvchi 
organlarning ijobiy imijini yaratish uchun, eng 

avvalo, ularning funksiyalarini qayta koʻrib 
chiqish, xususan, jazolovchi va ragʻbatlanti-
ruvchi funksiyalar oʻrtasida mutanosiblikni 
taʼminlash choralarini koʻrish lozim.

Oltinchidan, sud va boshqa organlar 
hujjatlarining oʻz vaqtida va toʻliq ijrosini 
taʼminlash maqsadi belgilangan boʻlib, maz-
kur maqsadga erishish nafaqat ijro organlari, 
balki sud organlarining ham obroʻsi va mus-
taqilligini oshirishga, mulkiy huquqlarning 
toʻla roʻyobga chiqarilishiga xizmat qiladi.

Ayrim huquqshunoslar sud va boshqa 
organlar hujjatlarini ijro etish funksiyasining 
xususiy sektorga oʻtkazilishi Oʻzbekiston 
Respublikasi Konstitutsiyasining 7-moddasiga 
zid ekanligini taʼkidlashgan [12].

Biroq, fikrimizcha, yuqoridagi qarash 
notoʻgʻri boʻlib, bunda Konstitutsiyaning 
mazkur moddasini sharhlashda nomuvofiq-
likka yoʻl qoʻyilgan. Zero, ushbu moddaga 
koʻra, Oʻzbekiston Respublikasida davlat 
hokimiyati xalq manfaatlarini koʻzlab va Oʻz-
bekiston Respublikasi Konstitutsiyasi hamda 
uning asosida qabul qilingan qonunlar vako-
lat bergan idoralar tomonidangina amalga 
oshiriladi.

Bizningcha, “qonunlar vakolat bergan 
idoralar” jumlasi xususiy sektorga tegishli 
boʻlgan tashkilotlarni ham qamrab oladi 
hamda ushbu jumlani faqatgina davlat idorasi 
sifatida tushunish mutlaqo asossizdir. 

Yettinchidan, ushbu yoʻnalishdagi yana bir 
maqsadlardan biri advokatura institutining 
inson huquqlari, erkinliklari va qonuniy 
manfaatlarini himoya qilishdagi salohiyatini 
tubdan oshirish, aholi va tadbirkorlik 
subyektlarining malakali huquqiy xizmatlarga 
boʻlgan talabini toʻliq qondirish hisoblanadi.

Bunda eng muhim masalalardan biri 
advokatura institutini toʻlaqonli oʻzini-oʻzi 
boshqarish tizimiga oʻtkazish hisoblanadi. 
Bugungi kunda advokatura tashkiliy jihatdan 
(litsenziya olish, advokatlik tuzilmalarini 
tashkil etish) Adliya vazirligiga boʻysunadi.

Xususan, advokatlik byurolari, advokatlik 
firmalari va advokatlar hayʼatlarini roʻyxat-

dan oʻtkazish, shuningdek, yuridik maslahat
xonalarni hisobga olish Oʻzbekiston Res-
publikasi Vazirlar Mahkamasi belgilaydigan 
tartibda adliya organlari tomonidan amalga 
oshiriladi.

Mazkur holat, oʻz navbatida, advokatura 
institutining mustaqilligini cheklashga sabab 
boʻlmoqda.

Shuningdek, Taraqqiyot strategiyasida 
tizimga yosh malakali kadrlarni jalb etish ham 
muhim vazifalardan biri sifatida belgilangan. 
Amaldagi qonunchilikda advokat maqomini 
olish tartibi va shartlarining murakkab 
ekanligi, jumladan, yuridik mutaxassislik 
boʻyicha kamida ikki yillik ish stajiga ega 
boʻlish talabi hamda majburiy stajirovkaning 
mavjud ekanligi aholining yuridik xizmatga 
boʻlgan ehtiyojlarini yetarli darajada 
taʼminlash va yosh kadrlarni tizimga jalb 
etishga toʻsiq boʻlmoqda.

Mazkur holatlarning oldini olish 
maqsadida advokat maqomini olishda yuridik 
mutaxassislik boʻyicha kamida ikki yillik ish 
stajiga ega boʻlish talabini bekor qilish hamda 
“yurisprudensiya” mutaxassisligi boʻyicha 
bakalavriat bosqichining bitiruvchi kursida 
tahsil olayotgan talabalarga advokatlik 
tuzilmasida stajirovka oʻtash imkoniyatini 
yaratish maqsadga muvofiq boʻladi.

Yuqoridagi tartibning joriy etili-
shi yoshlarning advokatlik faoliyati bilan 
shugʻullanishiga keng imkoniyatlar yaratish 
hamda advokat maqomini olish tartibini sod-
dalashtirishga xizmat qiladi.

Shu bilan birga, aholiga malakali huquqiy 
yordam koʻrsatish tizimini takomillashtirish 
maqsadida bepul huquqiy yordam koʻrsatish 
koʻlamini kengaytirish vazifasi belgilanmoq
da. 

Bugungi kunda jinoyat ishlarida shaxs 
toʻlovga qobiliyatsizligi sababli ishni yuri-
tayotgan surishtiruvchi, tergovchi, prokuror 
yoki sud gumon qilinuvchi, ayblanuvchi, sud-
lanuvchini yuridik yordam uchun toʻlovdan 
toʻliq yoki qisman ozod etishga haqlidir. En-
dilikda bepul huquqiy yordam koʻrsatishni 

yanada kengaytirish maqsadida jinoyat ish-
lari bilan bir qatorda, maʼmuriy va fuqarolik 
ishlari boʻyicha agar shaxs toʻlovga qobiliyat-
siz boʻlgan taqdirda, uni toʻlovdan ozod etish 
tizimini joriy etish maqsadga muvofiq.

Xulosalar
Yuqoridagilardan kelib chiqib, sud-huquq 

islohotlarini amalga oshirishda adolat va qo-
nun ustuvorligi tamoyillarini taraqqiyotning 
eng asosiy shartiga aylantirish maqsadida 
quyidagilar taklif etiladi:

–	 ushlab turilgan shaxs va uning himoya-
chisiga ushlab turish bilan bogʻliq boʻlgan prot
sessual harakatlarga oid ish materiallari bilan 
tanishish, ulardan belgilangan tartibda nusxa 
yoki koʻchirmalar olish huquqini berish;

–	 amaldagi qonunchilikda voyaga ye-
tmagan shaxslarni ushlab turish tartibi va 
shartlarining mavjud emasligidan kelib chi
qib, voyaga yetmagan shaxslarni ushlab tur-
ishning alohida tartibini belgilash;

– mahkumlarning huquqlari va qonuniy 
manfaatlarini taʼminlash maqsadida jazoni 
ijro etish muassasalarida mahkumlarning oliy 
taʼlim olishi (masofaviy shaklda) uchun im-
koniyat va sharoitlar yaratish;

–	 mahkumlarning mehnat va ijtimoiy 
taʼminotga boʻlgan huquqlarini taʼminlash 
hamda ularning mehnat mahsulini realizatsi-
ya qilish hamda unda yuzaga kelishi mumkin 
boʻlgan korrupsion omillarni bartaraf etish 

maqsadida elektron savdo doʻkoni portalini 
ishlab chiqish. Bunda savdodan kelib tushad-
igan daromadlarni mahkumlarning yashash 
sharoitlari va jazoni ijro etish muassasalari
ning moddiy-texnik bazasini yaxshilashga 
qaratish;

–	 Habeas corpus institutini yanada ken-
gaytirish hamda tergov ustidan sud nazo-
ratini oʻrnatish maqsadida tergov sudyasi 
institutini joriy etgan holda, mol-mulkni xat-
lash, tintuv, telefon soʻzlashuvlarini eshitib 
turish kabi protsessual harakatlarni sudning 
ruxsati bilan amalga oshirish tartibini joriy 
etish;

–	 “yurisprudensiya” mutaxassisligi boʻy-
icha bakalavriat bosqichining bitiruvchi kur-
sida tahsil olayotgan talabalarga advokatlik 
tuzilmalarida stajirovka oʻtash imkoniyatini 
yaratish maqsadga muvofiq.

Xulosa oʻrnida shuni alohida taʼkidlash 
joizki, Yangi Oʻzbekistonning taraqqiyot 
strategiyasida belgilangan sud-huquq sohasi-
ga oid yoʻnalishlar, maqsad va vazifalar “Inson 
qadri uchun” tamoyili asosida ishlab chiqilgan 
boʻlib, ularning amaliyotga toʻliq va toʻgʻri tat-
biq etilishi fuqarolarning huquqlarini roʻyob
ga chiqarish, tadbirkorlik subyektlari man-
faatlarining huquqiy asoslarini mustahkam-
lash va aholi vakillarining davlat organlariga 
boʻlgan ishonchini yanada oshirishga xizmat 
qiladi.

